
ՀՀ կրթության, գիտության, մշակույթի և սպորտի նախարարությունը՝ ցանկանալով զարգացնել երկկողմ համագործակցությունը կրթության, գիտության, մշակույթի և սպորտի բնագավառներում նպատակահարմար է գտնում «Հայաստանի Հանրապետության կառավարության և Մոնղոլիայի կառավարության միջև կրթության, գիտության, մշակույթի և սպորտի ոլորտներում համագործակցության մասին» Համաձայնագրի (այսուհետ՝ Համաձայնագիր) ստորագրումը: Այն նշանակալի քայլ է երկու երկրների միջև կրթության, գիտության, մշակույթի և սպորտի բնագավառներում համագործակցությունը զարգացնելու, ինչը կնպաստի երկուստեք փոխշահավետ կապերի ընդլայնմանը:
Համաձայնագրի ստորագրումը կնպաստի երկու պետությունների համալսարանների և գիտահետազոտական կազմակերպությունների միջև անմիջական կապերի հաստատմանն ու զարգացմանը: 
Համաձայնագրի շրջանակներում նախատեսվում է տարեկան մինչև 4 կրթաթոշակի տրամադրում մշակույթի, արվեստի, տեղեկատվական տեխնոլոգիաների և բժշկության ոլորտներում՝ բակալավրի և մագիստրոսի կրթական ծրագրերով ուսումնառելու համար: 
Միաժամանակ, փոխադարձության սկզբունքի հիման վրա, Կողմերը խրախուսում են իրենց համապատասխան կրթական հաստատություններում յուրաքանչյուր պետության լեզվի, գրականության, պատմության և մշակույթի ուսումնասիրումն ու դասավանդումը, ինչպես նաև աջակցում են մասնագետների, մեթոդական ձեռնարկների եւ դասագրքերի փոխանակմանը։
Մշակույթի բնագավառում Համաձայնագրի ստորագրումը հնարավորություն կընձեռի իրականացնել ցուցահանդեսների փոխանակում, ստեղծագործական խմբերի եւ անհատ ստեղծագործողների կողմից աշխատանքների ներկայացում. Այն կխթանի նաև մշակութային նորարարության, նոր գաղափարների և նախաձեռնությունների համագործակցության ընդլայմանը:  
Համաձայնագրի ստորագրումը կնպաստի նաև միջբուհական համագործակցության ընդլայմանը Կողմերի համալսարանների ուսանողների և երիտասարդ գիտնականների միջև՝ նպատակ ունենալով ամրապնդել և ընդլայնել երիտասարդության շրջանում գիտական և կրթական կապերը։
Համաձայնագրով նախատեսվում է համատեղ ծրագրեր մշակում և իրականացում, որը կնպաստի Կողմերի բուհերի միջազգայնացմանը:  

